
    దమలోన సఖ్యము వివా

    దము దగుఁగా కసములకును దగునే యెందున్?

క. కోటానుకోటు లిచ్చినఁ

    గూటికి సరిరాదు దేవకోటులు రారా

    పాటించి యజ్ఞవాటికిఁ

    గూటికి మారెళ్ళకొండ! గుణరత్ననిధీ!

క. అనిఁ బాఱిన విధి నవ్వును

    ధనసంపద నవ్వు నుచితదానవిహీనున్

    దనయుని ముద్దాడంగాఁ

    బెనిమిటిఁ గని జార నవ్వుఁ బిచ్చయరేచా!

క. పదివేలమంది కిచ్చియుఁ

    దుద కొక్కని కీయకున్న దొరకవు కీర్తుల్

    పదివేలు నోము నోఁచిన

    వదలదె యొకఱంకు వంక వన్నియసుంకా!

క. ఇప్పటియన్నముకొఱకై

    త్రిప్పులఁ బడి కుందనేల? దేవుఁడు శిలలోఁ

    గప్ప కొసంగెడు హారము

    కుప్పలుగ మహేంద్రవాశ! గోకర్ణేశా!

క. చెప్పినపని యొనరించిన

    యప్పణఁతుక గల్గుగహన మది సదనమగున్

    జెప్పినపని యొనరింపని

    య ప్పణఁతుక గల్గుసదన మది గహన మగున్.

		 ఈ పేజీలో చివరి మార్పు 26 జనవరి 2021న 00:05కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

